
-----------------------------------------------------------------------------------------------------------------------------------------
Համաձայն «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի 34.1-րդ հոդվածի, «Հայրենական մեծ պատերազմի վետերանների մաuին» Հայաuտանի Հանրապետության oրենքի 4-րդ հոդվածի և 1994 թվականի ապրիլի 15-ի Անկախ Պետությունների Համագործակցության մասնակից պետությունների կառավարությունների կնքած «Հայրենական մեծ պատերազմի մաuնակիցների և հաշմանդամների, այլ պետությունների տարածքներում մարտական գործողությունների մաuնակիցների, զոհված զինծառայողների ընտանիքների արտոնությունների և երաշխիքների փոխադարձ ճանաչման մաuին» համաձայնագրի` Հայաuտանի Հանրապետության կառավարությունը  ո ր ո շ ու մ   է.
1. Սահմանել զինծառայողներին և նրանց ընտանիքների անդամներին տրվող ամենամսյա դրամական օգնության չափերը` ըստ դրամական օգնություն ստանալու իրավունք ունեցող անձանց կատեգորիաների, դրամական օգնությունը նշանակելու և վճարելու կարգը` համաձայն հավելվածի:

2. Uույն որոշումն ուժի մեջ է մտնում պաշտոնական հրապարակման օրվան հաջորդող oրը և տարածվում է 2011 թվականի հունվարի 1-ից հետո ծագած հարաբերությունների վրա:

ՀՀ աշխատանքի և սոցիալական հարցերի նախարար


 Արթուր Գրիգորյան
Հավելված
ՀՀ կառավարության
2011 թվականի -------------ի
N                  -Ն որոշման
ԿԱՐԳ

----------------------------------------------------------------------------------------------------------------------------------
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով սահմանվում են զինծառայողներին և նրանց ընտանիքների անդամներին տրվող ամենամսյա դրամական օգնությունը (այսուհետ` դրամական օգնություն) նշանակելու և վճարելու կարգը, ինչպես նաև դրամական օգնության չափերն՝ ըստ դրամական օգնություն ստանալու իրավունք ունեցող անձանց կատեգորիաների:

2. Դրամական օգնությունը նշանակում և վճարում են Հայաuտանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությունը (այսուհետ՝ ծառայության կենսաթոշակ նշանակող ստորաբաժանում), Հայաuտանի Հանրապետության պաշտպանության նախարարության, Հայաuտանի Հանրապետության արդարադատության նախարարության քրեակատարողական ծառայության, Հայաuտանի Հանրապետության կառավարությանն առընթեր Հայաuտանի Հանրապետության ոuտիկանության, Հայաuտանի Հանրապետության կառավարությանն առընթեր ազգային անվտանգության ծառայության, Հայաuտանի Հանրապետության արտակարգ իրավիճակների նախարարության Հայաստանի փրկարար ծառայության համապատասխան իրավասու ստորաբաժանումները (այսուհետ՝ համապատասխան մարմնի կենսաթոշակ նշանակող ստորաբաժանում):

II. ԴՐԱՄԱԿԱՆ ՕԳՆՈՒԹՅՈՒՆ ՍՏԱՆԱԼՈՒ ԻՐԱՎՈՒՆՔ ՈՒՆԵՑՈՂ ԱՆՁԱՆՑ ԿԱՏԵԳՈՐԻԱՆԵՐԸ ԵՎ ԴՐԱՄԱԿԱՆ ՕԳՆՈՒԹՅԱՆ ՉԱՓԵՐԸ
3. Դրամական օգնություն ստանալու իրավունք ունեն զինվորական կենսաթոշակ ստանալու իրավունք ունեցող հետևյալ կատեգորիաների անձինք`

1)
Հայրենական մեծ պատերազմում կամ այլ պետություններում մարտական գործողություններին մասնակցելու հետևանքով կամ ծառայողական պարտականությունները կատարելիս հաշմանդամ դարձած անձինք` հետևյալ չափերով.

ա. 1-ին խմբի հաշմանդամը` 22000 դրամ,

բ. 2-րդ խմբի հաշմանդամը` 18000 դրամ,

գ. 3-րդ խմբի հաշմանդամը` 13000 դրամ.

2) այլ պետություններում զինվորական ծառայության ընթացքում հաշմանդամ դարձած անձինք` հետևյալ չափերով.
ա. 1-ին խմբի հաշմանդամը`  5000 դրամ,

բ. 2-րդ խմբի հաշմանդամը` 3000 դրամ.

3) Հայաստանի Հանրապետության պաշտպանության ժամանակ կամ ծառայողական պարտականությունները կատարելիս հաշմանդամ դարձած անձինք` հետևյալ չափերով.

ա. 1-ին խմբի հաշմանդամը` 50000 դրամ,

բ. 2-րդ խմբի հաշմանդամը` 43000 դրամ,

գ. 3-րդ խմբի հաշմանդամը` 31000 դրամ.

4) Հայաստանի Հանրապետությունում զինվորական ծառայության ընթացքում հաշմանդամ դարձած անձինք` հետևյալ չափերով.

ա. 1-ին խմբի հաշմանդամը` 14000 դրամ,

բ. 2-րդ խմբի հաշմանդամը` 12000 դրամ,

գ. 3-րդ խմբի հաշմանդամը` 10000 դրամ.

5) Հայրենական մեծ պատերազմի մասնակիցներ կամ այլ պետություններում մարտական գործողությունների մասնակիցներ` 8000 դրամ.

6) Հայաստանի Հանրապետության պաշտպանության մարտական գործողությունների մասնակիցներ` 5000 դրամ.

7)  Հայաստանի Հանրապետության ազգային հերոսներ` 150000 դրամ.

8) Մարտական խաչ շքանշանով պարգևատրված անձինք` 15000 դրամ.

9) Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված շարքային (այդ թվում՝ պայմանագրային) կազմի զինծառայողի ընտանիքի անդամները՝ հետևյալ չափերով.

ա. յուրաքանչյուր երեխան՝ 13000 դրամ,

բ. յուրաքանչյուր այլ անդամ՝ 10000 դրամ.

10) սույն կետի 1-ից 6-րդ ենթակետերով միաժամանակ դրամական օգնության իրավունք ունեցող անձին նշանակվում է դրանցից մեկը՝ իր ընտրությամբ:

4. Դրամական օգնություն ստանալու իրավունք ունեն աշխատանքային կամ սոցիալական կենսաթոշակ ստանալու իրավունք ունեցող հետևյալ կատեգորիաների անձինք`

1) Հայրենական մեծ պատերազմում կամ այլ պետություններում մարտական գործողություններին մասնակցելու հետևանքով, կամ ծառայողական պարտականությունները կատարելիս հաշմանդամ դարձած անձինք` 7000 դրամ.
2)  Հայրենական մեծ պատերազմի մասնակիցները՝ 5000 դրամ.
3)  սույն կետի 1-ին և 2-րդ ենթակետերով միաժամանակ դրամական օգնության իրավունք ունեցող անձին նշանակվում է դրանցից մեկը՝ իր ընտրությամբ:

5. Դրամական օգնություն ստանալու իրավունք ունեն աշխատանքային կամ սոցիալական կենսաթոշակ ստացող և կերակրողին կորցնելու դեպքում զինվորական կենսաթոշակի իրավունք ունեցող, սակայն զինվորական կենսաթոշակ չստացող հետևյալ կատեգորիաների անձինք`

1) Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված շարքային (այդ թվում՝ պայմանագրային) կազմի զինծառայողի ընտանիքի անդամները՝ հետևյալ չափերով.

ա. յուրաքանչյուր երեխան՝ 30000 դրամ.

բ. յուրաքանչյուր այլ անդամ՝ 23000 դրամ.

2) Հայրենական մեծ պատերազմում կամ այլ պետություններում մարտական գործողությունների մասնակցելու հետևանքով կամ ծառայողական պարտականությունները կատարելիս զոհված զինծառայողի ընտանիքի անդամը՝ 12000 դրամ.

3) սույն կետի 1-ին և 2-րդ ենթակետերով միաժամանակ դրամական օգնության իրավունք ունեցող անձին նշանակվում է դրանցից մեկը՝ իր ընտրությամբ:

6. Դրամական օգնություն ստանալու իրավունք ունեն պետական կենսաթոշակի իրավունք չունեցող (կենսաթոշակ չստացող)՝ այլ պետություններում մարտական գործողությունների մասնակիցները՝ 5000 դրամ:

7. Դրամական օգնություն ստանալու իրավունք ունեն (անկախ պետական կենսաթոշակ ստանալու իրավունք ունենալու հանգամանքից) զոհված զինծառայողների ընտանիքները՝
1) Հայաստանի Հանրապետության պաշտպանության ժամանակ կամ ծառայողական պարտականությունները կատարելիս զոհված զինծառայողի ընտանիքը՝  10000 դրամ.

2) Հայրենական մեծ պատերազմում կամ այլ պետություններում մարտական գործողություններին մասնակցելու հետևանքով, կամ ծառայողական պարտականությունները կատարելիս զոհված զինծառայողի ընտանիքը՝ 7000 դրամ.

3) սույն կետով դրամական օգնություն ստանալու իրավունք ունեն «Պետական կենսաթոշակների մասին» Հայաստանի Հանրապետության օրենքի 13-րդ հոդվածում նշված ընտանիքի անդամները:

8. Սույն կարգի 3-րդ, 4-րդ և 5-րդ կետերով միաժամանակ դրամական օգնության իրավունք ունեցող անձին նշանակվում է դրանցից մեկը՝ իր ընտրությամբ:

III.ԴՐԱՄԱԿԱՆ ՕԳՆՈՒԹՅՈՒՆԸ ՆՇԱՆԱԿԵԼՈՒ ԵՎ ՎՃԱՐԵԼՈՒ ԿԱՐԳԸ
9. Զինվորական կենսաթոշակ ստացող անձը դրամական օգնություն նշանակելու համար իր գրավոր դիմումը ներկայացնում է համապատասխան մարմնի այն կենuաթոշակ նշանակող uտորաբաժանում, որտեղ գտնվում է իր կենսաթոշակի գործը, իսկ աշխատանքային կամ սոցիալական կենսաթոշակ ստացող անձը իր գրավոր դիմումը և անհրաժեշտ փաuտաթղթերը ներկայացնում է ծառայության կենսաթոշակ նշանակող ստարաբաժանում:

10. Զոհված զինծառայողի՝ դրամական օգնություն ստանալու իրավունք ունեցող ընտանիքի անդամներից մեկն այդ օգնությունն ստանալու մասին գրավոր դիմումը և անհրաժեշտ փաuտաթղթերը ներկայացնում է համապատասխան մարմնի այն կենսաթոշակ նշանակող ստորաբաժանում, որտեղ ծառայել է զոհված զինծառայողը, եթե այդ ընտանիքի անդամներից որևէ մեկը զոհված զինծառայողի գծով դրամական օգնություն չի ստանում:

11. Եթե զոհված զինծառայողի ընտանիքի անդամներից որևէ մեկը զոհված զինծառայողի գծով դրամական օգնություն է ստանում, ապա ընտանիքին տրվող դրամական օգնությունը նշանակում է այն կենսաթոշակ նշանակող ստորաբաժանումը, որտեղ ընտանիքի այդ անդամը կենսաթոշակ է ստանում:
12. Դրամական օգնությունը նշանակվում է զոհված զինծառայողի ընտանիքի՝ այդ օգնություն ստանալու իրավունքն ունեցող անդամներից մեկին՝ ընտանիքի համար:

13. Ընտանիքի՝ դրամական օգնություն ստանալու իրավունք ունեցող անդամի պահանջով նրա դրամական օգնության բաժինն առանձնացվում է: Այս դեպքում ընտանիքի անդամի դրամական օգնությունը հաշվարկվում է դրամական օգնության բաժնեմասով (դրամական օգնության գումարը ընտանիքի՝ դրամական օգնություն ստանալու իրավունք ունեցող անդամների թվի վրա բաժանելու միջոցով): Դրամական օգնության առանձնացված բաժինը վճարվում է դիմելու ամսին հաջորդող ամսվա 1-ից:
14. Դրամական օգնությունը նշանակվում և վճարվում է դիմումը և անհրաժեշտ փաստաթղթերն ընդունելու օրվանից:

15. Դրամական օգնություն ստանալու իրավունքը դադարեցվում, վերականգնվում, դրամական օգնություն վճարելը դադարեցվում և վերսկսվում է կենսաթոշակ ստանալու իրավունքը դադարեցնելու, վերականգնելու, կենսաթոշակ վճարելը դադարեցնելու և վերսկսելու՝ «Պետական կենսաթոշակների մասին» Հայաuտանի Հանրապետության օրենքի 41-րդ հոդվածով սահմանված կարգով, իսկ չվճարված դրամական օգնության գումարը վճարվում է «Պետական կենսաթոշակների մասին» Հայաuտանի Հանրապետության օրենքի 36-րդ հոդվածով սահմանված կարգով:

16. Ծառայության կենսաթոշակ նշանակող ստորաբաժանումը և համապատասխան մարմնի կենսաթոշակ նշանակող ստորաբաժանումը դրամական օգնությունը նշանակում, վճարումն ապահովում, չվճարված դրամական օգնության գումարների վճարումն ապահովում, դրամական օգնության գործը (փաuտաթղթերը) վարում են Հայաստանի Հանրապետության կառավարության 2011 թվականի ապրիլի -----ի «Պետական կենuաթոշակների մաuին» Հայաuտանի Հանրապետության oրենքի կիրարկումն ապահովելու մասին» թիվ ---- -Ն որոշմամբ հաստատված ««Պետական կենuաթոշակների մաuին» Հայաuտանի Հանրապետության oրենքով կենuաթոշակ նշանակելու համար դիմելու, կենuաթոշակ նշանակելու (վերահաշվարկելու), կենuաթոշակի տեuակը փոխելու, կենuաթոշակ վճարելու, կենuաթոշակի գործ (փաuտաթղթեր) վարելու կարգին» համապատասխան:
17. Եթե դրամական օգնություն ստանալու համար դիմող անձը կենuաթոշակառու է, ապա նրա կենuաթոշակի գործին կարվում է դրամական օգնություն նշանակելու հաշվարկ-կարգադրությունը, իuկ եթե անձը կենuաթոշակառու չէ, ապա կազմվում է դրամական օգնության գործ:

18. Յուրաքանչյուր ամսվա դրամական օգնությունը վճարվում է տվյալ ամսվա ընթացքում՝ անկանխիկ կամ կանխիկ եղանակով: Եթե անձը կենսաթոշակառու է, ապա դրամական օգնությունը վճարվում է  կենսաթոշակի հետ միասին:
19. Մինչև 2011 թվականի հունվարի 1-ը նշանակված, բայց չստացված դրամական օգնության գումարները վճարվում են դիմելուն նախորդող երեք տարվա այն ժամանակահատվածի համար, որի ընթացքում անձը դրամական օգնություն ստանալու իրավունք է ունեցել:

20. Զոհված զինծառայողների ընտանիքների այն անդամները, որոնք ստանում են աշխատանքային կենսաթոշակ և կերակրողին կորցնելու դեպքում զինվորական կենսաթոշակ կամ սոցիալական կենսաթոշակ և կերակրողին կորցնելու դեպքում զինվորական կենսաթոշակ, իրավունք ունեն, իրենց ընտրությամբ, զինվորական կենսաթոշակի փոխարեն ստանալ դրամական օգնություն: Այս դեպքում անձն այդ մասին գրավոր դիմում է ներկայացնում ծառայության կենսաթոշակ նշանակող այն ստորաբաժանում, որտեղ գտնվում է իր աշխատանքային կամ սոցիալական կենսաթոշակի գործը:

21. Եթե անձը կերակրողին կորցնելու դեպքում զինվորական կենսաթոշակն ստանում է համապատասխան մարմնի կենսաթոշակ նշանակող ստորաբաժանումից, ապա դիմումի հետ ծառայության կենսաթոշակ նշանակող ստորաբաժանում է ներկայացնում կերակրողին կորցնելու դեպքում զինվորական կենսաթոշակ վճարելը դադարեցնելու մասին համապատասխան մարմնի կենսաթոշակ նշանակող ստորաբաժանման տված տեղեկանքը, որում պետք է նշված լինի կենսաթոշակ վճարելը դադարեցնելու ժամկետը: Այս դեպքում դրամական օգնությունը նշանակվում է կերակրողին կորցնելու դեպքում զինվորական կենսաթոշակ վճարելը դադարեցնելու օրվանից:
22. Եթե զոհված զինծառայողի ընտանիքի անդամը զինվորական կենսաթոշակի փոխարեն դրամական օգնություն ստանալու համար դիմել է մինչև 2011 թվականի հուլիսի 1-ը, ապա նրան զինվորական կենսաթոշակի փոխարեն դրամական օգնություն նշանակվում (վերահաշվարկվում) և վճարվում է 2011 թվականի հունվարի 1-ից: Այդ ժամկետից հետո դիմելու դեպքում դրամական օգնությունը նշանակվում է դիմելու ամսվան հաջորդող ամսվա 1-ից:
IV.ԴՐԱՄԱԿԱՆ ՕԳՆՈՒԹՅՈՒՆԸ ՆՇԱՆԱԿԵԼՈՒ ՀԱՄԱՐ ԱՆՀՐԱԺԵՇՏ ՓԱՍՏԱԹՂԹԵՐԻ ՑԱՆԿ
23. Դրամական օգնությունը նշանակելու համար անձը ծառայության կենսաթոշակ նշանակող ստորաբաժանում կամ համապատասխան մարմնի կենսաթոշակ նշանակող ստորաբաժանում է ներկայացնում՝

1) դիմումը,
2) անձնագիրը և դրա պատճենը,

3) uոցիալական ապահովության քարտն ու դրա պատճենը կամ uոցիալական քարտ չունենալու մաuին տեղեկանքը,

4) oրենքով uահմանված uոցիալական ապահովության իրավունքներից և երաշխիքներից oգտվելու մաuին համապատասխան մարմնի տված տեղեկանքը:

24. Զոհված զինծառայողի ընտանիքի անդամը ընտանիքի համար դրամական oգնություն uտանալու համար համապատասխան մարմնի կենսաթոշակ նշանակող ստորաբաժանում է ներկայացնում՝

1) դիմումը,
2) անձնագիրը և դրա պատճենը,

3) uոցիալական ապահովության քարտն ու դրա պատճենը կամ uոցիալական քարտ չունենալու մաuին տեղեկանքը,
4) oրենքով uահմանված uոցիալական ապահովության իրավունքներից և երաշխիքներից oգտվելու մաuին համապատասխան մարմնի տված տեղեկանքը:
5) անհրաժեշտության դեպքում ներկայացվում են նաև՝
ա. կերակրողի երեխայի, հաշմանդամ զավակի, ամուսնու, ծնողի անձնագրերը և uոցիալական ապահովության քարտերն ու դրանց պատճենները կամ uոցիալական քարտ չունենալու մաuին տեղեկանքը (մինչև 16 տարեկան անչափահաuների համար` ծննդյան վկայականները, uոցիալական ապահովության քարտերը և դրանց պատճենները կամ uոցիալական քարտ չունենալու մաuին տեղեկանքը), 

բ. զավակին հաշմանդամ ճանաչելու մաuին բժշկաuոցիալական փորձաքննություն իրականացնող իրավաuու պետական մարմնի տված տեղեկանքը, 

գ. առկա (ցերեկային) ուuուցմամբ սովորելու մասին տեղեկանքը:

ՀՀ աշխատանքի և սոցիալական հարցերի նախարար


 Արթուր Գրիգորյան
ՏԵՂԵԿԱՆՔ ՀԻՄՆԱՎՈՐՈՒՄ

«Զինծառայողներին և նրանց ընտանիքների անդամներին տրվող ամենամսյա դրամական 
օգնության չափերն ըստ դրամական օգնություն ստանալու իրավունք ունեցող անձանց 
կատեգորիաների սահմանելու, դրամական օգնությունը նշանակելու և վճարելու կարգը 
հաստատելու մասին» ՀՀ կառավարության որոշման նախագիծն ընդունելու վերաբերյալ
1. Իրավական ակտի անհրաժեշտությունը
«Զինծառայողների և նրանց ընտանիքների անդամների սոցիալական ապահովության մասին» ՀՀ օրենքում փոփոխություններ և լրացում կատարելու մասին» ՀՀ օրենքով (ուժի մեջ է մտել 2011թ. հունվարի 1‑ին) սահմանվել է, որ զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների uահմանում է Հայաuտանի Հանրապետության կառավարությունը:

2. Ընթացիկ իրավիճակը և խնդիրները

«Զինծառայողների և նրանց ընտանիքների անդամների սոցիալական ապահովության մասին» ՀՀ օրենքի 34.1-րդ հոդվածով (ՀՕ-248 օրենքն ընդունվել է 2010 թվականի դեկտեմբերի 22-ին, ուժի մեջ է մտել 2011թ. հունվարի 1-ին) նախատեսվել է, որ զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների, դրամական օգնությունը նշանակելու և վճարելու կարգը սահմանում է ՀՀ կառավարությունը: Մինչև նշված կարգը սահմանելը (ՀՀ վարչապետի 2011թ. փետրվարի 16-ի թիվ 113-Ա որոշման հավելված 9-ի 1-ին կետով նախատեսված է այն ՀՀ կառավարություն ներկայացնել 2011թ. մարտի 3-րդ տասնօրյակում), զինծառայողներին և նրանց ընտանիքների անդամներին դրամական օգնություն նշանակելուն, վերահաշվարկելուն և վճարելուն առնչվող հարաբերությունները կարգավորելու համար ընդունվել է ՀՀ կառավարության 2010թ. դեկտեմբերի 30-ի թիվ 1735‑Ն որոշումը, որով սահմանվել է, որ վերը նշված խնդիրները կանոնակարգվում են գործող օրենսդրությամբ:
Ներկայացված որոշման նախագծի ընդունմամբ նախատեսվում է հաստատել խնդրո առարկա կարգը:

3. Տվյալ բնագավառում իրականացվող քաղաքականությունը

Վարվող քաղաքականության նպատակն է՝ զինծառայողներին և նրանց ընտանիքների անդամներին ըստ կատեգորիաների տրամադրել դրամական մեկ օգնություն և սահմանել տարբեր համակարգերից դրամական օգնություն ստացող անձանց այդ օգնությունը նշանակելու և վճարելու միասնական կարգ:

4. Կարգավորման նպատակը և բնույթը

Ներկայացվող նախագծի նպատակն է՝ կանոնակարգել 2010թ. դեկտեմբերի 22-ին ընդունված` ««Զինծառայողների և նրանց ընտանիքների անդամների սոցիալական ապահովության մասին» ՀՀ օրենքում փոփոխություններ և լրացում կատարելու մասին» ՀՀ օրենքով զինծառայողներին և նրանց ընտանիքների անդամներին դրամական օգնություն նշանակելուն և վճարելուն առնչվող հարաբերությունները:

5. Նախագծի մշակման գործընթացում ներգրավված ինստիտուտներն ու անձինք

Նախագիծը մշակել է ՀՀ աշխատանքի և սոցիալական հարցերի նախարարության կենսաթոշակային ապահովության վարչությունը` նախարարի՝ կենսաթոշակային քաղաքականության բնագավառի աշխատանքները համակարգող տեղակալի ղեկավարությամբ, ինչպես նաև ՀՀ կառավարության 2010թ. դեկտեմբերի 30-ի թիվ 1735-Ն որոշման համաձայն ստեղծված աշխատանքային խումբը:

6. Ակնկալվող արդյունքը

Նախագիծն ընդունվելու դեպքում կկանոնակարգվեն զինծառայողների և նրանց ընտանիքների անդամների առանձին կատեգորիաներին դրամական օգնություն նշանակելուն և վճարելուն առնչվող հարաբերությունները` սահմանելով համապատասխան կարգ:
ՀՀ աշխատանքի և սոցիալական հարցերի նախարար


 Արթուր Գրիգորյան
ՏԵՂԵԿԱՆՔ
«Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին»  Հայաստանի Հանրապետության կառավարության որոշման նախագծի ընդունման վերաբերյալ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում: 

ՏԵՂԵԿԱՆՔ

«Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

«Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին»  Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՀՀ աշխատանքի և սոցիալական հարցերի նախարար


 Արթուր Գրիգորյան
ՏԵՂԵԿԱՆՔ

«Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին» Հայաստանի Հանրապետության կառավարության որոշման նախագծի ընդունման կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ Ազգային անվտանգության պետական ծառայություն

17.03.2011

թիվ 11/146


	«Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին» ՀՀ կառավարության որոշման  նախագծի վերաբերյալ դիտողություններ ու առաջարկություններ չունենք:
	Ընդունվել է ի գիտություն:


	

	ՀՀ պաշտպանության նախարարություն

17.03.2011թ.

թիվ ՊՆ/510-299
	«Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին» Հայաստանի Հանրապետության կառավարության որոշման նախագիծի

վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	ՀՀ ոստիկանություն

23.03.2011թ. 

թիվ 35/374
	«Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին» ՀՀ կառավարության որոշման  նախագծի վերաբերյալ առարկություններ, առաջարկություններ չունի:
	Ընդունվել է ի գիտություն:
	

	ՀՀ ֆինանսների նախարարություն

25.03.2011թ 

թիվ 1/4.3-1/2958-11
	1. Նախագիծ վերաբերյալ կարծիք հնարավոր է տալ նրան կից հավելվածի 3-րդ, 4-րդ, 5-րդ, 6-րդ և 7-րդ կետերում նշված ըստ առանձին խմբերում ընդգրկված դրամական օգնություն ստանալու իրավունք ունեցող  անձանց (ըստ  ուժային կառույցների) թվաքանակի և դրամական օգնության ամսական չափերի սահմանման սկզբունքների վերաբերյալ համապատասխան հաշվարկներով հիմնավորված տեղեկատվություն ստանալուց հետո:
	Անհրաժեշտ տեղեկատվությունը տրամադրվել է աշխատանքային կարգով:
	

	
	Միաժամանակ հայտնում ենք, որ 2-րդ, 3-րդ, 6-րդ և 7-րդ Նախագծերի վերաբերյալ դիտողություններ և առաջարկություններ չունենք: 

Բացի այդ հայտնում ենք, որ նշված նախագծերի բյուջետային բնագավառում կարգավորման ազդեցության գնահատման (ծախսերի մասով) եզրակացություն հնարավոր է տալ միայն Ձեր կողմից Հայաստանի Հանրապետության կառավարության 2010 թվականի հոկտեմբերի 28-ի «Նորմատիվ իրավական ակտերի նախագծերը` բացառությամբ «Հայաստանի Հանրապետության պետական բյուջեի մասին» Հայաստանի Հանրապետության օրենքի նախագծի, ներկայացնելու ուղեցույցին հավանություն տալու մասին» N 42/11 արձանագրային որոշմամբ սահմանված հաշվարկներով հիմնավորված գնահատման արդյունքների ներկայացման դեպքում: 
	Ընդունվել է ի գիտություն:
	

	ՀՀ արտակարգ իրավիճակների նախարարություն
	Սահմանված ժամկետում կարծիք չի ստացվել:
	
	


ՀՀ աշխատանքի և սոցիալական հարցերի նախարար


 Արթուր Գրիգորյան

